Уваскрослы Збаўца – надзея і моц для сям”і.
Лектар : Сям”я – слова блізкае сэрцу для кожнага чалавека, бо нараджаемся мы ў сям”і. “Стварыў Бог чалавека па свайму вобразу Божаму стварыў , стварыў мужчыну і жанчыну… І таму пакіне мужчына бацьку свайго і маці сваю і злучыцца з жонкай сваёю так, што будуць двое адным целам.” – так нам кажа Біблія. (Быцця 1,27;2, 24)  Сям”я паводле Бібліі – гэта школа любові, а першымі яе настаўнікамі з”яўляюцца бацькі, мама і тата, а таксама – гэта частка Божага Валадарства. Гэта ў сям”і дзіця пачынае ўзрастаць, ставіць першыя крокі, казаць першыя словы і пазнаваць сусвет. Але ж па рознаму гэта ўсё адбываецца… Таму запрашаем кожнага тут прысутнага ў падарожжа.   Песня… 
Сцэна 1. 3 Сям”і.
На сцэне 3 сям”і : 1Сям”я (хрысіянская, веруючая,сардэчная ) – мама, тата і 3 дзяцей. 2 Сям”я (неверуючая, у разводзе) – мама, другі тата і 2дзяцей. 3Сям”я (меньш веруючая) – мама, тата  і хворая дзіця. (паказаць сучасныя праблемы сям”і , як яны гэта пераадольваюць) Кожная з сем”яў займаецца сваімі справамі, звычайны дзень у сям”і. 1Сям”я рыхтуецца, каб сустрэць гасцей. 2 Сям”я збіраецца пайсці ў кіно. 3 Сям”я клапоціцца аб хворым дзіцяці. У кожнаю сям”ю прыходзіць паштальён.
Паштальён (да 1 Сям”і) : Добры дзень вам у хату, шаноўныя гаспадары! Што так смачна пахне ў хаце? 
Тата: А добры дзень! А заходзьце , калі ласка, у хату! Сядайце.
Маці: Вось гасцей чакаем. А можа пакаштуеце нашых страваў? 
Паштальён:  Вялікі дзякуй вам, але ж я спяшаюся. Шмат працы яшчэ мяне чакае. Я тут вам прынёс асаблівы ліст- запрашэнне. Вось ён, а я пайду. Можа наступным разам пакаштую вашых страваў. Усяго вам добрага, бывайце здаровыя! (аддае ліст і адыходзіць)
Тата: Дзякуй вам! І вам усяго добрага. З Богам! (чытае ліст-запрашэнне): “ Любыя і дарагія мае Дзеці, Сям”я …!!! Я добра ведаю Вашае жыццё, яго радасці і клопаты, розныя цяжкасці і штодзённыя змаганні, а таксама выпрабаванні Вашай веры. Ведаю, што стаміліся вы трошкі пад цяжарам крыжа, які называецца жыццёвае пакліканне. Таму сардэчна Вас запрашаю ў незвычайнае падарожжа ў часе. Мэтай якога будзе Святая Зямля. Дайце сабе магчымасць адпачыць разам, як Сям”я. Я моцна жадаю сустрэцца з Вамі ў Святой Зямлі! Ваш любячы Айцец Нябесны! ”
Дзеці разам ( з радасцью):  Як добра, гэта ж цудоўна! Мы паедзем у Святую Зямлю!
Маці: Так, сапраўды гэта цудоўна і вельмі нечаканна.
Тата: А цяпер нам трэба збірацца ў падарожжа. (разам збіраюць рэчы) Музыка.
Паштальён (да 2 Сям”і) : Добры дзень вам у хату, шаноўныя гаспадары! Бачу вы збіраецеся выходзіць? Ой! Добра, што паспеў. Вось тут да вас асаблівы ліст-запрашэнне. Трымайце, калі ласка, а я пайду далей. (адыходзіць)
Маці: Так, так спяшаемся. Трэба ж у кіно паспець. (хутка бярэ ліст і разам выходзяць)
Тата (ідзе і чытае ліст) : (глядзе як у 1 Сям”і). 
Дзеці : Што зноў паедзем? А куды цяпер?
Тата: У Святую Зямлю. Мы яшчэ там не былі.
Маці: Як вернемся да хаты, дык трэба хутка збіраць рэчы ў падарожжа. Бо часу мала застанецца. Пашлі хутчэй. (выходзяць) Музыка.
Паштальён (да 3 Сям”і) : Добры дзень вам у хату, шаноўныя гаспадары! Як маецеся, што добрага чуваць?
Маці : Добры дзень! А вось змагаемся па маленьку. Заходзьце, калі ласка, у хату. Можа прысядзіце на хвілінку?
Паштальён:  Дзякуй вам. Але ж да хаты пайду. Свае ж дома чакаюць. Вось вам прынёс асаблівы ліст-запрашэнне. Трымайце, калі ласка. Да пабачэння! (аддае ліст і адыходзіць)
Маці (чытае ліст) : (глядзе як у 1 Сям”і). І што ж нам цяпер рабіць? Трэба збірацца ў падарожжа, а дзе ж грошы браць і, як з хворым дзіцям быць?
Тата: Не хвалуйся так моцна. Трэба ехаць, дык паедзем. А грошы пазычым ад маіх бацькоў. Дзіця з сабой трэба браць, бо не ма на каго пакінуць. Ай, нешта будзе. Давай рэчы збіраць. (разам збіраюць рэчы)  Музыка.
Сцэна 2.  Бэтлеем.
 На сцэне “стаіць”  мясціна: Бэтлеем (сустрэча с пастухом). Можна зрабіць напіс гарада і малюнак, які прадстаўляе даны горад. Сем”і выходзяць з розных бакоў сцэны і сустракаюцца разам у Бэтлееме. Тут іх вітае Божы пасланец, арханёл Рафал. Далей разам працягваюць падарожжа па Святой Зямлі. Музыка альбо песня.
Арханёл(сардэчна вітае) : Шалом! Супакой вам, паважаныя госці! Я вельмі вам рады. Вітаю вас сардэчна! Я – Божы пасланец, Арханёл Рафал.
Сем”і (разам) : Вітаем, вітаем!! Мы таксама рады. Прыемна пазнаёміцца.
Арханёл: Чаму такая назва – Святая Зямля?! Зямля яна адна, ўсюды аднолькавая, толькі выглядае інакш. Расліны трохі іншыя, сонейка больш свеціць і мацней грэе. Але ж гэта не галоўная яе сутнасць. Гэта зямля святая, бо сам Творца сусвету сышоў на зямлю, прыняў людзкое цела і пасяліўся паміж людзей. І гэта адбылося менавіта тут, дзе вы цяпер знаходзіцеся. А пачнём мы наша падарожжа з Бэтлеем.
Лектар: Бэтлеем – 10 км на поўдзень ад Ерусаліма і 110 км на поўдзень ад Назарэта – мела доўгую гісторыю. Тут нарадзіўся цар Давід і тут ён быў памазаны на цара. А таксама гэта месца, дзе нарадзіўся Божы Сын, Збаўца чалавека. Назва горада з іўрыта “Bet Lechem” азначае “ Дом Хлеба”. А з часоў Хадріана (135 г пасля Хрыста) аж да часоў Канстантына, каля 180 гадоў Бэтлеем быў заценены лесам Таммуза. А Таммуз быў бажаством земляробаў. Гэта – увасабленне збожжа – зярно, якое памірае і ўваскрасае да новага жыцця. Гледзячы на значэнне назвы Бэтлеем і на гісторыю Хрыста, Бог не мог выбраць іншага месца, каб пачаць план збаўленне чалавека. Бо Езус стаўся зернем, які памёр на крыжы і ўваскрос. А з зярна робіцца хлеб і таму Хрыстос ёсць хлеб жыцця.
Арханёл: Вось, калі ласка, паглядзіце . (сям”і разглядаюць Бэтлеем, у гэтым часе падыходзіць пастух)
Пастух : Шалом, вам , паважаныя госці Святой Зямлі!
Сем”і: Прывітанне, вам!
Аранёл: Гэта адзін з тых пастухоў, якія першымі ўбачылі народжанае Дзіцятка Езус.
Дзіця з 1сям”і : А як гэта было, калі нарадзіўся Езус? Што вы адчувалі ?
Пастух: Хоць трохі часу і прайшло з таго дня, але як сёння памятаю. Тады я з іншымі пастухамі, як звычайна, пасвілі авечак. Вядома гэта наша праца, вельмі адказная.  Гэта служба з любові перад Богам і бліжнімі, з гэтага мы жывём. У той вечар, калі я даглядаў стада, розныя думкі круціліся ў галаве.(можа быць голас):  Калісці мой дзядуля казаў, што будзе такі час, калі на небе дзіўныя рэчы будуць адбывацца і знак з неба будзе людзям даны. І гэта сам Бог пашле гэты знак. А знак абвесціць народзіны Месіі. Таго, хто выратуе наш народ ад ворагаў. Але ж калі Бог выбярэ гэты час. Нам застаецца толькі чакаць цярпліва … Сапраўды, добра  авечкам…  Вось гляджу на іх і думаю, чаму мяне, чалавека не захапляе такое жыццё. Я маю нейкія патрэбы, жаданні, усё кудысці спяшаюся, турбуюся аб сям”і, каб мела, што есці. Нялёгкае жыццё чалавека, ды яшчэ, калі ў тваёй краіне чужы Гаспадар кіруе. Калі ж мы будзем вольныя ад Рымлянаў??? … І вось тады паказалася святло з неба. Гэта быў знак, аб якім казаў мой дзядуля. Бог споўніў сваё абяццанне. Ён верны свайму слову, толькі трэба ўмець чакаць і то з вялікай цярплівасцю і даверам. У Бога іншы час, чым у нас людзей на зямлі. Я клапачуся толькі аб сваёй сям”і, каб мела, што есці, дзе жыць, каб праца была. А Ён, Бог – Айцец усіх людзей на зямлі, пра кожнага думае, клапоціцца.  І пасля той начы, калі я ўбачыў Дзіцяка Езус у жолабе, зразумеў: гэта дзеля мяне і маіх блізкіх, Бог паслаў свайго Сына. Ён датрымаў дадзеннае слова. Я бачыў тое, на што чакаў мой дзядуля. Бог верны свайму слову, бо Ён мяне любіць.Таму, мае даражэнькія, не бойцеся давяраць Богу і Яго слову. У Бога свой час, а вы проста з верай і надзеяй чакайце.
Маці з 1Сям”і:  Вялікі дзякуй вам, за ваш досвед веры. Бывайце здаровыя, З Богам! (развітваюцца з пастухом, пастух адыходзіць) 
Песня.
Сцэна 3. Назарэт.
На сцэне “стаіць”  мясціна: Назарэт (Дзіцятка Езус, Марыя і Юзаф). Можна зрабіць напіс гарада і малюнак. 
Арханёл (вядзе сем”і ў Назарэт) : Вось чарговае важнае месца ў зямным жыцці Езуса. Гэта дом, дзе Ён шмат гадоў жыў са сваімі бацькамі. Таму Езуса і называюць : Езус з Назарэта.
Лектар: Назарэт – невялікая мясціна ў Ізраэлі, аб якім амаль не пісалі ў старажытнасці. Можа таму, што яно не мела вялікага значэння для краіны, бо Галілея мела нізкае становішча сярод габрэяў, якія жылі ў Юдэі. Аб ім гаворка ідзе ў І веку перад нашай эрай. Тады тут было 480 жыхароў. З Бібліі ведаем, што гэта быў дом Юзафа і Марыі. Тут яны жылі, а пасля ўцяклі ў Егіпет. Калі памёр цар Ірад,  яны вярнуліся ў Назарэт. У гэтай мяйсцовасці прайшло дзяцінства Езуса. Ён вучыўся ад свайго зямнога бацькі рамяслу і таму Яго называем, Сын цесляра, бо Юзаф быў цесляром. ( уваходзіць Святая Сям”я: Дзіцятка Езус, Марыя і Юзаф)
Юзаф: Шалом вам, госці дарагія!
Сям”і: Добры дзень, вам! Вітам, вітаем!
Тата з 2 Сям”і : Вось гляджу я тут на вашу мясціну, дык невялічкая яна  і з працай цяжка. Як тут жыць? Як сям”ю ўтрымаць? Ці ўвогуле ёсць нешта тут добрага? 
Марыя: Мясціна наша сапраўды невялічкая, але вельмі прыгожая, маляўнічая.  
Лектар: Назарэт знаходзіцца ў ніжняй Галілеі, у паўночнай частцы Ізраэля, 25 км ад Тыверыядскага Возера і 9км на захад ад гары Табор. Сам горад ляжыць 300-350 метраў над паверхнасцю мора ў горным масыве Харэ Нацэрат. Вакол горада знаходзяцца пяць узгоркаў. Хоць не шмат тут расліннасці, але больш дамоў, але месца на свой спасаб прыгожае.  Тут працякаюць водныя патокі Тавор і Мізра, а больш глыбокім ёсць паток Цірорі. 
Юзаф: А жыць тут можна, нават добра. Асабліва калі з табой твае блізкія сэрцу людзі, калі сям”я разам і пануе ўзаемная любоў і павага. Цяжка мне было прыняць, што Марыя была цяжарная перад шлюбам, а мы ж толькі былі заручаныя.  Я па свойму вырашаў, як абараніць Марыю. Аб чым я толькі не думаў:  а можа даць ёй разводны ліст і яна магла бы пайсці ў Бэтлеем. Бо так казалі прарокі, што Месія народзіцца ў Бэтлееме. Але ж Марыя будзе адна, а цяжкасцяў шмат у жыцці. Ёй будзе цяжка адной.  Я тады станавіўся на каленні і шмат маліўся – Вось я, Божа, прыходжу, каб выканаць Тваю волю…
Лектар : У ціхай малітве, Юзаф, прасіў аб пакоры, аб мужнасці выракацца самаго сябе, аб моцным даверы Богу, аб сіле ў цярпенні і выпрабаваннях, якое з Божай волі ён, Юзаф, прыме ўдзел у цярпенні ўсяго свету праз гэта малое дзіця, якое расце пад дзявічым сэрцам маладой дзяўчыны з Назарэта. Пасля слоў малітвы яго сэрца напоўнілася супакоем. Юзаф лёг спаць. Над ранам ён убачыў маладога чалавека, вельмі прыгожага. Гэта быў анёл, Божы пасланец. 
Юзаф: Пасля слоў анёла, я не баяўся прыняць Марыю, сваю жонку, якая была цяжарная. Бог мне дапамог.
Маці з 3 Сям”і : А як выглядала ваша штодзённасць? А то ў маёй сям”і па-рознаму бывае, асабліва калі цяпер дзіця часцей хварэе. Часам не ведаю, дзе сілы знаходзіць, каб далей жыць…
Марыя:  Наша жыццё было звычайным: малітва, праца, дом. Усё як і ў іншых людзей. Ад сваіх бацькоў я вучылася, як павінна быць у маёй хаце, каб сям”я адчувала сябе ўтульна і бяспечна. Каб было так, што заўсёды хацелася хутчэй вяртацца да дому, бо тут, у сям”і цябе кахаюць і паважаюць па сапраўднаму.
 Лектар : Марыю напаўняла радасць жыцця і гэта рабіла  лёгкім і прыемным штодзённыя абавязкі. Яна заўсёды для кожнага знаходзіла словы суцяшэння, падтрымкі. Яна была гатова дапамагчы і хутка ішла там, дзе яе патрабавалі. У доме заўсёды было чыста і ўтульна, і смачна пахла стравай. Але найбольш прыгожым у Марыі было тое, што з яе біла нейкая таямніца. Здавалася, што яе сэрца  не было даступным , ніхто з людзей не мог там увайсці. Сэрца Марыі было ахвяравана Богу. Калі ў тваім сэрцы жыве Бог, Яго любоў, ты па сапраўднаму будзеш любіць сваіх бліжніх і служыць ім з любоўю.
Арханёл: Ад Святой Сям”і з Назарэта вучымся маўчанню, каб у штодзённасці жыцця аддаць час на малітву, разважаць Божае Слова і пачуць добрыя і разважлівыя думкі. Тут атрымліваем навуку, чым ёсць сямейнае жыццё. Гэта прыгажосць любові негледзячы на розныя цяжкасці і выпрабаванні . А таксама засвойваем навуку працы, яе цяжар і годнасць. Праз працу ўдзельнічаем у дзеле акуплення чалавецтва.
Тата з 1Сям”і : Вялікі дзякуй вам за ваш сямейны досвед і за вашыя добрыя рады. Хай Бог вам благаслаўляе. Песня…
Сцэна 4. Кана Галілейская.
На сцэне чарговы горад Кана Галілейская (напіс і малюнак), маладая сям”я: муж і жонка. Стаяць стол, крэслы і пачастунак на стале.
Арханёл: Наша падарожжа працягваецца далей і цяпер мы знаходзімся з вамі  ў горадзе , які называецца ў Бібліі – Кана Галілейская. Тут Езус зрабіў свой першы цуд, па просьбе Марыі, перамяніў ваду ў віно. Кана знаходзіцца 8 км на паўночны ўсход ад Назарэта. 
Маці з 2 Сям”і : А што ж там рабіла Марыя? Ці гэта былі яе сваякі? 
Арханёл : Добрае пытанне. Думаю, што тут нам дапамогуць сужанцы з Каны Галілейскай. Гэта ж яны запрасілі Марыю на сваё вяселле. 
Сужанцы, муж : Шалом вам, госці дарагія! Мы вельмі рады сустракаць гасцей. Госць – у дом, Бог –  у дом. Гэта знак Божага благаслаўлення для нашай сям”і. Сардэчна запрашаем у нашу хату. Сядайце, калі ласка, і частуйцеся, чым хата багата , дык тым і рада.
 Сужанцы, жонка : Марыя была маёй сваячніцай, яна з роду майго бацькі. Яны была гаспадыняй на нашым вяселлі. Марыя добра ладзіла з людзмі, у яе руках праца аж гарэла.  Што не возьме рабіць, дык выходзіла так прыгожа і смачна, бо рабіла ад усяго сэрца. І таму мы папрасілі Марыю, каб была гаспадыняй на нашым вяселлі. І сапраўды мы не памыліліся.
Муж : Гэта дзякуючы  Марыі, мы не асароміліся перад гасцямі. Яна першая заўважыла, што не хапае віна, а як гэта вяселле без віна. Гэта не магчыма, сорам вялікі, ды і толькі.  Віно на вяселлі – сімвал радасці і Божага благаслаўлення. Сапраўды Марыя нас выратавала. Яшчэ мяне пахвалілі, што добрае віно пакінуў на канец вяселля. Нам вельмі пашанцавала.
Жонка : Бачу вы такасама маеце свае сем”і. Як гэта бывае ў жыцці розныя клопаты і турботы маеце.
Маці з 3 Сям”і : Ой, маем! А што вы парадзіце, дзе паратунку шукаць? Часам і сіл не хапае, і жадання няма…
 Жонка : А я думаю, што тут ўсё проста. Вам трэба запрасіць у сваю сям”ю Марыю. Так як Яна была на нашым вяселлі і вырашыла нашу праблему, дык  зробіць гэта для кожнай сям”і, якая з верай звернецца да Яе. Яна сама Маці і вельмі добра разумее сямейнае жыццё, яе радасці і клопаты. 
Арханёл : Так, гэта праўда. Матчынае сэрца Марыі адчынена на патрэбы кожнага чалавека. Адно толькі трэба, прысці і з даверам, ад шчэрага сэрца Яе папрасіць і станецца цуд, як у Кане Галілейскай. 
Мама з 1 Сям”і : Вялікі вам дзякуй за гасціну і добрыя рады. Да пабачэння! Хай Бог вам дапамагае і далей.
Песня.
Сцэна 5. Дачка Яіра.
На сцэне чарговы горад Дэкаполіс (напіс і малюнак), невялічкая хатка, дзе стаіць стол, крэслы і пачастунак. Сустракае іх Дачка Яіра.
Дачка Яіра: Шалом, шалом вам людзі добрыя! Заходзце, калі ласка , у нашу хату. Хоць невялічкая яна, але ўтульная і адпачыць з дарогі можна.
Тата з 1 Сям”і: Супакой вам! Дзякуй вам. ( сем”і сядаюць і частуюцца)
Арханёл: А дзе твае бацькі! Ці ты адна дома?
Дачка Яіра: Маці пайшла праведаць хворых сваякоў, а мой бацька пайшоў у сінагогу. Ён жа кіраўнік сінагогі і ад шчэрага сэрца клапоціцца аб яе патрэбах. 
Арханёл: Як цяпер сябе адчуваеш пасля цяжкой хварога, а нават смерці?
Дачка Яіра: Вялікі дзякуй за клопат. Цяпер усё добра, а лепш сказаць, як бы на нова нарадзілася.  
Мама з 2 Сям”і : А што ж здарылася? Як гэта было?
Дачка Яіра: Было як заўсёды, звычайны дзень, займалася сваімі справамі. Дапамагала матулі, аж зрабілася мне раптам дрэнна, у вачах пацямнела і нават не памятаю, як мяне палажылі на ложак. Я нічога не адчувала, нават сэрца затрымалася. Я толькі ведаю, як бацькі мне разпавядалі аб гэтым. Асабліва мой тата. Ён моцна хваляваўся за мяне, бо вельмі мяне кахае. Матуля таксама мяне любіць, але ўсё ж такі тата больш. Гэта тата папрасіў Езуса з Назарэта, каб прыйшоў у нашу хату і аздаравіў мяне. Тады я была тоькі хворая, а пакуль Ён прыйшоў, дык і памерла.  Мой тата сустрэўся з Езусам, калі Ён прыйшоў у сінагогу на малітву. Яшчэ чуў, што Езус дапамагае людзям у патрэбе, аздараўляе хворых. Нават сам бачыў, як аздаравіў сляпога . І таму мой тата вырашыў пайсці да Езуса, бо лекар не мог тут дапамагчы. Матуля вельмі хвалявалася, але тата быў рашучым і моцна верыў, што толькі Езус можа мяне аздаравіць. Ён пайшоў і знайшоў, і вярнуўся разам з Езусам. Гэта дзякуючы моцнай веры майго бацькі я цяпер жыву і радуўся жыццю на нова. 
Мама з 3 Сям”і : Дзякуй табе, дзякуй!!! Ты ж вельмі мне дапамагла. Вялікі цяжар зваліўся з сэрца. Ты дала мне надзею, што маё дзіця, таксама можа быць здаровым. Цяпер я ведаю, дзе шукаць паратунку. Гэта Ён, Езус з Назарэта можа зрабіць.
Дачка Яіра: Тата яшчэ казаў, што гэты Езус – абяцанны Месія, Збаўца чалавека. Ён сапраўдны Бог, які прыйшоў да нас на зямлю. Толькі я чула, што можна Яго знайсці ў Ерусаліме. Тата казаў, што Езус з сваімі вучнямі збіраўся ісці туды на Свята Пасхі. 
Мама з 3 Сям”і : Дык пайшлі і мы ў Ерусалім, можа там Езуса сустрэнем. (падымаюцца і хутка адыходзяць)
Сцэна 6. Ерусалім.
На сцэне чарговы горад Ерусалім (напіс і малюнак), палац Пілата. 
Арханёл : Вось і знаходзімся мы з вамі ў Ерусаліме. Ерусалім з іўрыта азначае горад супакою. Гэта – цэнтр рэлігійнага, палітычнага, гаспадарчага і ваеннага жыцця Ізраэля. Ад 6 года Ерусалім і яе ваколіцы знаходзяцца пад уладай  Рымлянаў, як Province ludaea. Цяпер Ерусалімам кіруе рымскі прэфект Юдэі – Понцій Пілат. Менавіта тут і знаходзіцца цяпер Езус з Назарэта. Каб хутчэй знайсці Езуса, пойдзем з вамі ў палац да Понція Пілата.
Пілат (чуваць стук у дзверы): А хто ж тут мне перашкаджае займацца палітычнымі справамі?
 Арханёл: Шалом, табе, паважаны Понцій Пілат, рымскі прэфект Юдэі! Прабач, калі ласка, мы тут у пільнай справе. Шукаем Езуса з Назарэта. Кажуць, што прыйшоў у Ерусалім на Свята Пасхі. Але дзе Яго знайсці? 
Мама з 3 Сям”і : Дапамажыце нам, вельмі просім! 
Тата з 3 Сям”і: Наша дзіця цяжка хворае і толькі Езус можа яго аздаравіць. 
Пілат: Я з радасцью дапамог бы, вам, знайсці гэтага Езуса з Назарэта. Але спадзяюся, Ён не зможа ўжо вам дапамагчы. 
Мама і тата з 3 Сям”і : Чаму вы так кажыце?! Што ж здарылася?
 Пілат : Я аддаў загад  укрыжаваць Яго. Магчыма ўжо гэта зрабілі жаўнеры. 
Тата з 2 Сям”і : Але ж што Ён такога зрабіў? Чаму трэба Яго забіць?
Мама з 2 Сям”і : Мы чулі, што гэты Езус з Назарэта рабіў шмат дабра, дапамагаў людзям, лячыў іх хваробы. Нават памерлых вяртаў да жыцця. Навошто Яго забіваць?
Пілат: Я спачатку не хацеў гэтага рабіць, аддаваць Яго на ўкрыжаванне. Я хацеў вызваліць гэтага Езуса. І таму даў выбраць габрэям альбо Езуса з Назарэта, альбо Вараву. І народ выбраў Вараву. І таму мне прыйшлося аддаць такі загад, каб Езуса бічавалі і павялі на Галгофу, дзе жаўнеры павіны Яго ўкрыжаваць. Вам трэба спяшацца, можа яшчэ Ён не памёр. Ідзіце хутчэй!
Песня: пра Галгофу. ( можа быць награнне сцены укрыжывання)
 Галгофа (напіс, крыж, цярновы вянок, цвікі), сотнік стаіць на каленях. 
Мама з 2 Сям”і : А чамуж ты стаіш на каленях? Падымайся хутчей?
Сотнік: Не, я не магу ўстаць, бо я вельмі зграшыў. Я прыбіў да крыжа Нявіннага. Вось (паказвае на свае далоні) гэтымі рукамі я зрабіў . Я забіў Яго, а Ён сапраўды Божы Сын… Божа, прабаць мне, прабаць!Я ж толькі выконваў загад… Прабаць мне, Божа…
Арханёл (падыходзіць да сотніка і памагае яму ўстаць) : Падымайся! Ён прабачыў табе, бо бачыць, што ты шкадуеш ад усяго сэрца. Бог бачыць скруху твайго сэрца і прабачыў твой грэх. Бо сталася так, каб споўнілася Пісанне: “ Трэба, каб Сын Чалавечы шмат цярпеў і быў адкінуты старэйшынамі, і першасвятарамі , і кніжнікамі, і каб быў забіты, і на трэці дзень уваскрос.”  Лк 9, 22.  Бог Айцец з любові да цябе і мяне, да кожнага чалавека на зямлі паслаў Свайго Адзіна Сына, Езуса, дзеля адкуплення і вечнага жыцця. Гэта не канец!
Мама з 3 Сям”і : Мы спазніліся! (плача)
Марыя (падыходзіць да яе і абдымае) : Не, вы не спазніліся. Мой Сын не памёр, Ён жыве, толькі даверся Богу і станецца табе па веры тваёй.
Песня: Пасхальная.
Сцэна 7. Уваскрасэнне.
На сцэне стаіць пустая магіла. Усе Сем”і падыходзяць да магілы і разглядаюць яе. Падыходзіць Арханёл Рафал.
Арханёл: Чаго вы тут шукаеце?! Няма тут нікога! Ён уваскрос! Езус з Назарэта, Якога Пілат казаў укрыжаваць, паўстаў з памерлых! (далучаюцца іншыя анёлы, разам альбо па чарзе, музыка) : Сапраўды Хрыстос Уваскрос! Ён перамог смерць! Наш Збаўца жыве!!! 
 Сотнік: Езус мне прабачыў! Ён дараваў мне жыццё новае і радасць вечную! 
Марыя: Любоў перамагла смерць! Мой Сын жыве! “Ідзіце да Мяне ўсе, што працуеце і стаміліся пад цяжарам, і Я дадам вам сілы.” (Мц 11, 28) – Так казаў Езус. Прыйдзі да Яго сёння і Ён дасць табе сілы! 
Лектар: Можа не кожны будзе мець магчымасць у сваім жыцці хадзіць па Святой Зямлі. Але разам з нашымі Сем”ямі вы змаглі хоць трошкі дакрануцца да месцаў нашай веры. А так сапраўды Святая Зямля знаходзіцца блізка нас, на алтары, дзе адбываецца Найсвяцейшая Ахвяра Хрыста – Эўхарыстыя. Гэта тут Езус нараджаецца, сыходзіць да нас, каб зноў памерці з любові да цябе і мяне, каб уваскрэснуць. Каб табе і мне, Чалавеку ХХІ стагоддзя даць надзею і моц, каб на нова запаліць полымя веры і любові, каб быць сведкам Божай любові і прабачэння ў сучасным свеце.
Песня: Пасхальная.
Аўтар: с.Таццяна Халапук 
